
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை இன்பம்

115. அலர் அறிவுறுத்தல் (ஊரார் தாற்றுவதை அறிந்து காதலர்

வருந்துவத) அலர் எழ, ஆர் உயிர் நிற்கும்; அதனைப் பலர் அறியார், பாக்கியத்தால். 1141

என் காதலைப்பற்றி, இந்த ஊர்க்காரர்கள் பலவாறு பேசுகின்றனர். அதனால் இனி என் அருமையான உயிர் நிலைத்து இருக்கும். அவள் என்னைக் காதலிக்க வில்லை என்று கருதி, நான் உயிரை விட்டுவிட எண்ணி இருந்தேன். என் நல்வினைப் பயன் அது பிறருக்குத் தெரியாது. மலர் அன்ன கண்ணாள் அருமை அறியாது, அலர் எமக்கு ஈந்தது, இவ் ஊர். 1142 மலர்போன்ற கண்களை உடைய இந்த மங்கை நல்லாளின் அருமை பெருமை தெரியாமல் அவளை சாதாரணமாகக் கருதி, இந்த ஊரார் தூற்றுகிறார்கள். அது எனக்கு உதவியாக அமைந்தது. உறாஅதோ, ஊர் அறிந்த கெளவை? அதனைப் பெறாஅது பெற்றன்ன நீர்த்து. 1143 ஊராரின் இந்தத் தூற்றுதல், எனக்குப் பொருத்தமானது தானா? எப்படியாயினும், இந்தத் தூற்றுதலால், நான் அடைய முடியாததை அடைந்தது போன்ற தன்மை உடையதாயிற்று. கவ்வையான் கவ்விது, காமம்; அது இன்றேல், தவ்வென்னும், தன்மை இழந்து. 1144 ஊராரின் தூற்றுதலினாலேயே, எங்கள் காதல் வளர்வதாயிற்று. இல்லையானால் அது, தன் தன்மையை இழந்து சுருங்கிப்போகும். தூற்றுதலாலும் நன்மையே உண்டாயிற்று.

